
ᐱᓕᕆᐊᖃᖅᐸᓪᓕᐊᓂᕐᒧᑦ ᐅᓂᒃᑲᐅᓯᖅ: ᐃᒪᕐᒧᑦ ᐊᓯᔾᔨᖅᐸᓪᓕᐊᓴᕋᐃᓐᓂᕐᒧᓪᓗ ᖁᑦᑎᑦᑐᒥ ᐅᑭᐅᖅᑕᖅᑐᒥ ᐃᒪᖅᓲᓂᕐᓂ (ᐊᕐᕌᒍᒐᓴᖕᓄᑦ 
ᓚᐃᓴᒋᔭᐅᔪᖅ #0200505R-M, ᑐᓂᔭᐅᓯᒪᓪᓗᓂ ᐆᒧᖓ, ᓘᒃᑖᖅ ᑳᑎ L. ᔭᖕ) 

 
ᓄᓇᒥ ᐃᒪᖅᓱᐃᑦ ᐱᒻᒪᕆᐊᓘᕗᑦ ᓄᓇᒦᖦᖢᑎᒃ ᖁᑦᑎᒃᑐᒥ ᐅᑭᐅᖅᑕᖅᑐᒦᖦᖢᑎᒃ ᐊᕙᑎᒥ ᐃᓂᖃᕐᕕᐅᕙᒃᖢᑎᒃ ᐱᕈᖅᑐᓄᑦ ᑎᑭᑉᐸᒃᑐᓄᓪᓗ 
ᑎᖕᒥᐊᓄᑦ. ᑕᒪᒃᑯᐊ ᐊᖏᔪᒥ ᓄᖑᕋᐃᓗᐊᖅᑕᐃᓕᒪᓂᕐᒧᑦ ᐊᓐᓂᕐᓇᕐᓂᖃᖅᐳᑦ ᐃᓄᖕᓄᑦ. 1990 ᕿᑎᖏᓐᓂᓛᐅᕐᓂᖏᓐᓂ 
ᐱᐅᓯᒋᐊᖅᑎᑦᑎᓯᒪᓕᖅᐳᒍᑦ ᑐᑭᓯᐅᒪᓂᕆᔭᑦᑎᓐᓂᒃ ᐃᒪᖅᓲᓂᐅᕙᒃᑐᓂᒃ ᐅᑭᐅᖅᑕᖅᑐᒥ ᐱᕈᖅᑐᖃᑦᑎᐊᙱᑦᑐᒥ ᐃᓂᓂ, meso-scale-

ᖑᓂᕋᖅᑕᐅᓪᓗᑎᒡᓗ ᐃᒪᖅᓱᖕᓂ ᐃᓂᖃᖅᑐᓂ ᐅᑭᐅᖅᑕᖅᑐᒥ ᐱᕈᕐᕕᐅᔪᓐᓇᐸᒃᑐᓂᑦ ᐅᑭᐅᖅᑕᖅᑐᒥᓗ ᐱᕈᖅᑐᖃᖏᓐᓂᖏᓐᓂ. 2007-ᒥᑦ, 
ᖃᐅᔨᓴᕐᓂᕆᔭᕗᑦ Polar Bear Pass-ᒥ (PBP-ᖑᓂᕋᖅᑕᐅᒋᓪᓗᓂ), ᐊᖏᔪᒻᒪᕆᖕᒥᒃ ᐃᒪᕐᓲᓂᕐᒥᒃ ᐱᑕᖃᓕᖅᐸᓪᓕᐊᓯᒪᕗᖅ. ᒫᓐᓇᒃᑯᑦ, 
ᑐᑭᓯᐅᒪᑦᑎᐊᓕᖅᐳᒍᑦ ᓯᓚᖓᓂᒃ, ᐊᐱᕙᖕᓂᖓᓂᒃ ᐊᐅᒃᐸᓪᓕᐊᕙᖕᓂᖓᓂᒡᓗ ᑕᒪᑐᒪᓕᒫᖅ ᐃᒪᖅᓲᓂᖓᑕ, ᑕᓯᕋᐃᑦ ᐃᒪᐅᓂᖏᓐᓂᒃ ᐃᒪᐅᓪᓗ 

ᖃᓄᖅ ᐱᐅᑎᒋᓂᖓᓂᒃ, ᐃᒪᕐᒨᕐᓂᖏᑦ ᓯᕕᖓᓂᓖᑦ ᓇᑎᕐᓇᐃᑦ, ᐱᕈᖅᓯᐊᓄᓪᓗ ᐱᕈᖅᑎᑦᑎᔾᔪᑕᐅᕙᒃᑐᑦ ᐊᒻᒪᓗ ᑭᓱᓪᓚᕆᖕᓂᒃ ᓴᓇᓯᒪᖕᒪᖔᑕ. 
ᑭᓯᐊᓂᑦᑕᐅᖅ, ᐱᓕᕆᕝᕕᒋᔭᕆᐊᖃᖅᑕᕗᑦ ᓱᓕ ᑰᒃᐸᓪᓕᐊᓂᐅᕙᒃᑐᖅ ᑕᒪᒃᑯᓇᙵᑦ ᐊᖏᔪᓂᑦ ᐃᓂᓂ ᐊᕕᒃᓯᒪᓂᐅᔪᓂ ᐃᒪᖅᓲᓂᖏᑦ 
ᑕᕆᐅᒧᑦ/ᐃᒪᕐᔪᐊᕐᒧᑦ ᐅᑭᐅᖅᑕᖅᑐᒦᑦᑐᒧᑦ. ᓄᓇᒥᑦ ᑯᕕᕙᓪᓕᐊᕙᒃᑐᖅ ᐅᑭᐅᖅᑕᖅᑐᒥᑦ ᓄᓇᓂᑦ ᐃᓚᒋᔭᐅᓪᓗᑎᒃ ᐃᒪᖅᓲᓂᕆᔭᖏᑦ 
ᑐᑭᓯᐅᒪᔭᐅᑦᑎᐊᙱᓚᖅ (ᓲᕐᓗ ᐃᒪᓐᓇ, ᖃᖓᒃᑰᖅᐸᖕᓂᖓ, ᖃᓄᖅ ᐊᖏᑎᒋᓂᖓ). ᑕᒪᓐᓇ ᐅᕙᑦᑎᓐᓂ ᐊᔪᖅᑎᑦᑎᓕᖅᐸᒃᑐᖅ 
ᖃᐅᔨᒪᓕᑦᑎᐊᕐᓂᕐᒥᒃ ᖃᓄᐃᓕᐅᖅᑎᑦᑎᕙᖕᒪᖔᑦ ᓄᓇᒥᙶᖅᑐᖅ ᐃᒪᖅ ᑕᕆᐅᖑᙱᖦᖢᓂ ᓯᑯᓕᖅᐸᓪᓕᐊᕙᖕᓂᕆᔭᐅᔪᒧᑦ, ᐃᖏᕐᕋᓂᕐᓄᑦ, 
ᑕᒪᓐᓇ ᐃᓚᒋᔭᐅᓪᓗᓂ ᑯᕕᕙᓪᓕᐊᔪᒥᑦ ᓄᓇᒥᙶᖅᑐᖅ ᓇᒃᓴᐱᒃᑕᐅᕙᖕᓂᖓᓄᑦ. ᑕᒪᓐᓇ ᐅᕙᑦᑎᓐᓂ ᐊᔪᖅᑎᑦᑎᓕᖅᐸᒃᑐᖅ ᖃᐅᔨᒪᓕᑦᑎᐊᕐᓂᕐᒥᒃ 
ᖃᓄᐃᓕᐅᖅᑎᑦᑎᕙᖕᒪᖔᑦ ᓄᓇᒥᙶᖅᑐᖅ ᐃᒪᖅ ᑕᕆᐅᖑᙱᖦᖢᓂ ᓯᑯᓕᖅᐸᓪᓕᐊᕙᖕᓂᕆᔭᐅᔪᒧᑦ, ᐃᖏᕐᕋᓂᕐᓄᑦ, ᑕᒪᓐᓇ ᐃᓚᒋᔭᐅᓪᓗᓂ 
ᑯᕕᕙᓪᓕᐊᔪᒥᑦ ᓄᓇᒥᙶᖅᑐᖅ ᓇᒃᓴᐱᒃᑕᐅᕙᖕᓂᖓᓄᑦ ᑭᓲᓂᖓᓗ ᓇᒧᙵᖅᑕᐅᕙᓪᓕᐊᕙᖕᓂᖓ.  
ᐱᓕᕆᐊᖑᔪᒥ ᑎᑭᑕᐅᔪᒪᔪᑦ: 

ᐱᓕᕆᐊᖑᔪᒥ ᑎᑭᑕᐅᔪᒪᔪᖅ ᐊᕐᕌᒎᓂᐊᓕᕐᒥᔪᓄᑦ ᖃᐅᔨᓴᐃᓐᓇᕈᒪᓂᖅ ᐊᕐᕌᒍᐃᑦ ᐊᑯᓐᓂᖏᓐᓂ, ᐊᕐᕌᒍᒥ ᑕᕝᕙᓂᑦᑕᐃᓐᓇᖅ 
ᖃᖓᙳᕌᖓᑦ ᑯᕕᕙᓪᓕᐊᓂᐅᕙᒃᑐᑦ ᐊᖏᔪᓂᑦ ᐊᒃᐸᓯᒃᑐᒦᑦᑐᓂᒃ ᐃᒪᖅᓱᖕᓂᑦ: Polar Bear Pass (PBP)-ᕿᑎᖅᐸᓯᐊᓂᑦ Bathurst Island 
ᐊᒻᒪᓗ Alison Inlet (AI)-SW Bathurst Island ᖃᓂᒋᔭᖏᓐᓄᑦ ᑕᕆᐅᒧᑦ ᓱᓪᓗᓄᑦ ᐊᒃᑐᐊᓂᖃᖅᑎᓪᓗᒍᓗ ᐊᕐᕌᒎᑉ ᖃᖓᒃᑰᕐᓂᖓᓄᑦ 
ᐊᓯᔾᔨᖅᐸᓪᓕᐊᓂᐅᕙᒃᑐᓄᑦ ᐃᒪᕐᓱᖕᓂ ᐊᐱᓂᐅᕙᒃᑐᒧᑦ, ᑎᒡᔭᐅᖅᐸᓪᓕᐊᕙᒃᑐᒧᑦ ᓇᓃᓕᖅᐸᖕᓂᖓᓄᓪᓗ ᐊᑐᖅᑐᖃᕐᓗᓂ ᑕᒪᐃᓐᓂᒃ ᓯᓚᒥ 
ᓴᓇᙳᐊᖅᑕᐅᓯᒪᔪᓄᓪᓗ ᖃᓅᓂᐊᕋᓱᒋᓐᓈᓂᕐᒧᑦ ᐊᑐᖅᑕᐅᕙᒃᑐᓄᑦ. 
ᐱᕙᓪᓕᐊᓂᕆᔭᐅᔪᒧᑦ ᐅᓂᒃᑳᓕᐊᖅ (2013-ᒥ):   

ᐅᕙᖓᓗ ᐃᓕᓐᓂᐊᖅᑎᖁᑎᒃᑲᓗ  (ᔭᓐ ᓯᐅᓪᕗᑦ, ᐋᓕᓴᓐ ᒥᓛᓐ ᐊᒻᒪᓗ ᒍᑎᐅᓐ ᑯᕆᔅᑎᓐᓴᓐ) ᓯᓚᒥᓯᐅᓚᐅᖅᐳᒍᑦ (PBP-ᒥ) ᒪᐃ 
ᐃᓱᓕᑉᐸᓪᓕᐊᓕᖅᑎᓪᓗᒍ ᔪᓚᐃ ᐱᒋᐊᓕᓵᕐᓂᖓᓄᑦ. ᔮᓐ ᓯᐅᓪᕗᑦ ᐅᑎᓚᐅᖅᑐᖅ ᐊᐅᒍᔅᑦ ᐱᒋᐊᓕᓵᐸᓗᒃᑎᓪᓗᒍ ᐱᔭᖅᑐᖅᖢᓂ ᐃᒪᕐᒧᑦ 
ᑎᑎᕋᐅᑎᒋᔭᐅᕙᓪᓕᐊᕙᒃᑐᓂᒃ, ᖃᕆᑕᐅᔭᒃᑯᓪᓗ ᐱᕙᓪᓕᐊᓪᓗᒋᑦ AWS-ᒋᔭᖏᑦ. 2012-ᖑᓚᐅᖅᑐᑎᑐᑦ, ᐱᖃᑎᖃᑦᑎᐊᖅᑐᒻᒪᕆᐅᖃᑦᑕᓚᐅᖅᐳᖓ 
ᐃᓕᓐᓂᐊᖅᑎᓂᒃ ᐱᔪᒃᓯᓂᖃᑦᑎᐊᖅᑐᓂᒃ. ᐊᕐᕌᒍᑎᑐᑦ ᐊᓯᖏᑎᑐᑦ ᐱᓕᕆᐊᖑᓚᐅᖅᑐᑎᑐᑦ, ᐱᓕᕆᐊᖃᓚᐅᖅᑐᒍᑦ ᐃᓗᓕᖃᐅᑦᑎᐊᖅᑐᒥᒃ ᐊᐳᒻᒧᑦ 
ᖃᐅᔨᓴᕐᓂᕆᔭᐅᔪᓂᒃ ᐊᔾᔨᖐᙱᑦᑐᒻᒪᕆᖕᒥ ᓄᓇᒥ ᑕᕝᕙᓂ Polar Bear Pass-ᒥ (ᐃᒪᖅᓱᐃᑦ, ᓯᕕᖓᓃᑦ, ᓇᑎᕐᓇᐃᑦ ᒪᓂᕋᐅᓂᕆᔭᖏᓪᓗ). 
ᐃᓱᒪᒋᔭᒃᓴᖅᑕᖃᖃᑦᑕᓚᐅᕋᓗᐊᖅᑎᓪᓗᒍ ᖃᒧᑕᐅᔭᒋᔭᐅᔪᓄᑦ ᓱᕋᒃᓯᒪᔪᓄᓪᓗ ᐊᐳᒻᒧᑦ ᖃᐅᔨᓴᕈᑎᓄᑦ ᐱᔭᕇᖅᓯᔪᓐᓇᓚᐅᖅᑐᒍᑦ ᐅᑭᐅᑉ 
ᐃᓱᓕᓐᓂᖓᓄᑦ ᐊᐳᒻᒥᒃ ᖃᐅᔨᓴᕐᓂᕆᔭᑦᑎᓐᓂᒃ. ᐊᐳᒻᒥᒃ ᖃᐅᔨᓴᕐᓂᕆᔭᐅᔪᖅ ᐱᔭᕇᖅᑕᐅᕌᓪᓚᓚᐅᖅᑎᓪᓗᒍ ᑲᔪᓯᑎᑦᑎᖃᑦᑕᓚᐅᖅᑐᒍᑦ ᖃᐅᑕᒫᑦ 
ᐊᐳᑎᐅᑉ ᐊᐅᒃᐸᓪᓕᐊᓂᖓᓄᑦ ᐆᒃᑐᕋᖅᓯᓂᕐᓂᒃ. ᐃᒻᒥᓂᒃ ᐊᐅᓚᔪᓂᒃ ᓯᓚᒧᑦ ᖃᐅᔨᓴᕐᕕᖕᓂᒃ (AWS-ᓂᒃ) ᓇᐅᑦᑎᖅᓱᖅᓯᔪᖃᖃᑦᑕᓚᐅᖅᑐᖅ 
ᒥᓚᐅᑉ ᖃᓄᐃᓕᖓᓂᖓᓄᑦ ᑕᒫᓂ ᓄᓇᒥ ᐃᒪᖅᓲᓂᖓᓂᓗ.  

ᖃᐅᔨᒪᓕᖅᑕᕗᑦ ᖃᐅᔨᑎᑦᑎᕗᑦ ᐊᐳᑎᑕᖃᕐᓂᖅᓴᐅᓚᐅᕐᓂᖓᓂᒃ 2013-ᒥ 2012-ᖑᓚᐅᕐᓂᖓᓂᑦ ᑕᒪᓐᓇᓗ ᐊᐳᑎᐅᑉ ᐊᐅᒃᐸᓪᓕᐊᓂᖓ 
ᑭᖑᕙᓯᓚᐅᖅᑐᖅ ᑭᓯᐊᓂᓗ ᐱᑕᖃᓚᐅᖅᖢᓂ ᐊᑯᓂᐅᓂᖅᓴᐅᓪᓗᓂ. ᑕᒪᓐᓇ ᑕᐃᒪᐃᓐᓂᕋᖅᑕᐅᔪᓐᓇᖅᑐᖅ ᓂᒡᓚᓱᓚᐅᕐᓂᖓᓂᒃ 
ᐅᐱᕐᙶᖅ/ᐊᐅᔭᖅ 2013-ᒥ (48-ᓚᐅᖅᖢᑎᒃ ᐅᓪᓗᐃᑦ ᐊᐅᖕᓂᖏᑦ) ᐃᒪᓐᓇᐅᓚᐅᖅᑎᓪᓗᒍ, 88-ᖑᓪᓗᑎᒃ 2012-ᒥ. 2013-ᒥ, 2012-
ᖑᓚᐅᖅᑐᑎᑐᑦ ᑯᕕᕙᓪᓕᐊᑦᑎᐊᖅᑐᓂᒃ ᐆᒃᑐᕋᖅᓯᓂᖅ ᐊᔪᕐᓇᕈᔪᓚᐅᖅᐳᖅ; ᑲᓇᖕᓇᖓᓃᓐᓂᖓ ᑯᕕᕙᓪᓕᐊᓂᖓ 4 ᑭᓗᒦᑕᐸᓗᖕᒥᒃ 
ᐅᖓᓯᖕᓂᖃᓚᐅᖅᐳᖅ ᑕᖕᒫᖅᓯᒪᕝᕕᐅᖃᑦᑕᖅᑐᒥᑦ, ᐱᖃᑖᓕ ᐃᓂ ᐅᖓᓯᖕᓂᖃᖅᖢᓂ 7 ᑭᓗᒦᑕᓂᒃ. ᓄᒃᑕᕐᓂᖅ ᐃᓂᒋᔭᐅᔪᓄᑦ 
ᐊᐅᒃᐸᓪᓕᐊᓕᖅᑎᓪᓗᒍ ᐱᓱᒃᑐᖃᓪᓗᐊᑕᖅᖢᓂᐅᖃᑦᑕᓚᐅᖅᐳᖅ ᖃᒧᑕᐅᔭᐃᑦ ᑎᓴᒪᓖᓪᓗ ᓱᕋᒃᓯᒪᓂᖏᓐᓄᑦ. ᑕᐃᒪᐃᓐᓂᖓᓄ, 
ᑕᐅᑐᒐᖃᓪᓗᐊᑕᓚᐅᖅᑐᒍᑦ ᐱᓂᕐᒥᒃ ᐱᐅᔪᓂᒃ ᑯᕕᕙᓪᓕᐊᔪᖅ ᖃᓄᖅ ᐊᖏᑎᒋᐸᓗᒐᓱᒋᔭᐅᖕᒪᖔᑦ ᑲᓇᖕᓇᖅᐸᓯᐊᓂᑦ ᑯᕕᕙᓪᓕᐊᓂᖓᓂᑦ 
ᖃᐅᔨᒪᓕᕈᒪᓂᕐᒧᑦ ᖃᓄᖅ ᐊᔾᔨᒌᖕᓂᖃᖅᑎᒋᖕᒪᖔᑦ ᑯᕕᕙᓪᓕᐊᑦᑎᐊᓕᕌᖓᑦ, ᖃᓄᖅ ᐊᑯᓂᐅᑎᒋᕙᖕᒪᖔᑦ, ᖃᖓᒃᑰᖅᐸᖕᒪᖔᓪᓗ ᑕᕝᕗᖓ 
ᐃᓂᒧᑦ 2012-ᖑᑎᓪᓗᒍ. ᓇᐅᑦᑎᖅᓱᐃᓐᓇᖅᐸᓪᓕᐊᓚᐅᕐᒥᔪᒍᑦ ᐊᕗᖓᑲᓪᓚᒃ ᓯᕕᖓᔪᒥ ᑯᕕᕙᓪᓕᐊᓂᕆᔭᖓᓄᑦ ᓇᐅᑦᑎᖅᓱᖅᓯᓂᕐᒧᑦ 
ᐃᓂᒋᑎᑕᑦᑎᓐᓂ (ᑕᒪᓐᓇ ᐆᒃᑐᕋᖅᑕᐅᕙᒃᖢᓂ ᖃᖓᙳᕌᖓᑦ 2007-ᖑᓚᐅᕐᓂᖓᓂᑦ). 2013-ᖑᑎᓪᓗᒍ ᖃᓄᖅ ᐊᐱᓯᒪᑎᒋᓚᐅᕐᓂᖓ ᖃᓄᕐᓗ 
ᐊᐅᑉᐸᓪᓕᐊᑎᒋᓇᓱᒋᔭᐅᓚᐅᕐᓂᖓ ᐅᕙᑦᑎᓐᓂᒃ ᐃᑲᔪᓚᐅᖅᐳᖅ ᑐᑭᓯᐅᒪᓕᕐᓂᕐᒥᒃ ᐅᓂᒃᑲᐅᓯᖃᕐᓂᕐᒥᒡᓗ ᑯᕕᕙᓪᓕᐊᔪᑦ ᖃᓄᐃᓕᖓᕙᖕᒪᖔᑕ.  

ᖃᐅᔨᒪᔭᐅᓕᖅᑐᑦ 2013-ᒥ ᐃᒪᐃᓕᖓᑎᑦᑎᖅᑰᔨᕗᑦ, ᑕᒪᒃᑯᐊ ᐊᐅᒃᐸᓪᓕᐊᔪᑦ ᐅᐊᖕᓇᖅᐸᓯᐊᓂᑦ ᑖᔅᓱᒪ Pass-ᖑᓂᕋᖅᑕᐅᔫᑉ 
ᓴᖅᑭᑎᑦᑎᕙᒃᐳᖅ ᓯᕗᓪᓕᖅᐹᖓᓂᒃ ᑯᕕᕐᔪᐊᕐᓂᐅᕙᒃᑐᒥᒃ ᑲᓇᖕᓇᖅᐸᓯᐊᓂ ᑯᕕᕙᓪᓕᐊᓂᕆᔭᖓᓂᒃ, ᐊᐃᑉᐸᖓᓕ ᑯᕕᕙᓪᓕᐊᓂᕆᕙᒃᑕᖓ, 
ᑭᖑᕙᓯᐊᕐᔪᒃᖢᓂ ᐅᓪᓗᓄᑦ ᐅᓄᙱᑦᑐᑯᓗᖕᓄᑦ ᑯᕕᕙᓪᓕᐊᕙᒃᑎᓪᓗᒍ ᓂᒋᖅᐸᓯᐊᓂ ᑖᔅᓱᒪ Pass-ᖑᓂᕋᖅᑕᐅᔫᑉ. ᑕᒪᓐᓇ 
ᓇᓗᓇᐃᖅᓯᓪᓚᑦᑖᖅᐳᖅ ᑕᐅᑐᖕᓂᕆᓚᐅᖅᓯᒪᔭᑦᑎᓐᓂᒃ 2012-ᖑᑎᓪᓗᒍ ᓯᕗᓂᒃᑲᓐᓂᐊᓂᓗ ᐊᐅᖕᓂᕆᓚᐅᖅᑕᖓᓄᑦ ᖃᓄᐃᓕᖓᓂᖓᓄᓪᓗ 
ᖃᓄᐃᓐᓂᕆᔭᐅᔪᑦ (ᑕᑯᓗᒍ ᐊᓯᓂ ᐊᒻᒪᓗ ᔭᖕ, 2012-ᒥ). ᐊᕐᕌᒍᓂ ᐊᑐᖅᑕᐅᓚᐅᖅᑐᓂ (2012-ᒥ ᐅᖅᑰᔪᒥ ᐊᐅᔭᒥ ᐅᓇᓗ, 2013-ᒥ-
ᓂᒡᓚᓱᒃᖢᓂ ᐊᐅᔭᒥ) ᐅᔾᔨᕆᔭᖃᓚᐅᖅᑐᒍᑦ ᑕᒪᓐᓇ ᐊᐅᒃᐸᓪᓕᐊᔪᖅ ᐊᐳᑎ, ᑯᕕᕙᓪᓕᐊᔫᑉ ᐱᒋᐊᕐᓂᖓᓂᑦ ᑯᕕᕙᓪᓕᐊᑦᑎᐊᓕᖅᑎᓪᓗᒍᓗ 
ᑭᖑᕙᓯᒋᐊᖅᑎᑕᐅᓚᐅᖅᐳᑦ 2013-ᖑᑎᓪᓗᒍ ᑭᓯᐊᓂᑦᑕᐅᖅ ᖃᓄᖅ ᐊᑯᓂᐅᑎᒋᓂᖓ ᑯᕕᕙᓪᓕᐊᓂᐅᑉ ᐊᑯᓂᐅᒃᑲᓐᓂᓚᐅᖅᐳᖅ. 
ᑯᕕᕙᓪᓕᐊᑦᑎᐊᕐᓂᖓ ᐊᒻᒪᑦᑕᐅᖅ ᒥᑭᒡᓕᒋᐊᖅᓯᒪᔪᒻᒪᕆᐅᓚᐅᖅᐳᖅ. ᑕᒪᒃᑯᐊ ᖃᐅᔨᒪᔭᐅᓕᖅᑐᑦ 2013-ᒥ ᐊᔾᔨᖃᑲᓴᒃᐳᑦ ᑭᖑᓂᑦᑎᓐᓂ 
ᑯᕕᕙᓪᓕᐊᓂᕐᒧᑦ ᖃᐅᔨᓴᕐᓂᐅᖃᑦᑕᓚᐅᖅᑐᓂ 1970 ᐊᕐᕌᒍᐃᑦ ᐊᑐᖅᑎᓪᓗᒋᑦ, ᑕᒪᓐᓇ ᓂᒡᓚᓱᖕᓂᐅᓚᐅᖅᓯᒪᑎᓪᓗᒍ ᑕᐅᑐᒃᖢᒋᑦ ᐊᕐᕌᒎᓵᖅᑐᑦ 
10 ᐅᖅᑰᓯᕙᓪᓕᐊᓂᕆᔭᖓᓄᑦ. ᑕᒪᒃᑯᐊ ᖃᖓᑦᑎᐊᓵᖅ ᖃᐅᔨᒪᔭᐅᓕᓚᐅᖅᑐᑦ ᐅᖃᐅᓯᐅᓚᐅᖅᓯᒪᕗᑦ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ 

ᐱᓕᕆᕐᔪᐊᖃᑎᒌᖕᓂᐅᓚᐅᖅᑐᒥ ᐱᓕᕆᐊᖑᓪᓗᓂᓗ ᔫᖅ ᓯᓚᑦᑐᖅᓴᕐᕕᒡᔪᐊᒥ, ᓄᕕᐱᕆ 6, 2013-ᒥ.  



 
ᑭᖑᓪᓕᖅᐹᒥ, ᐅᖃᐅᓯᖃᕈᒪᕗᖓ ᐊᕗᖓᑲᓪᓚᒃ ᓯᓚᒧᑦ ᑐᓴᐅᒪᔭᕗᑦ (ᐅᑭᐊᒃᓵᒧᑦ-ᐅᑭᐅᒧᑦ) PBP-ᒥᑦ ᐅᓂᒃᑲᐅᓯᐅᓚᐅᖅᐳᑦ ᐅᕙᓂ,  

ArcticNet ᐊᕐᕌᒍᑕᒫᑦ ᑭᒃᑯᑐᐃᓐᓇᓄᑦ ᑲᑎᒪᓂᕆᔭᖓᓂ, ᕕᒃᑑᕆᐊᒥ, ᑎᓯᐱᕆ 2012-ᒥ. ᐃᒪᐃᑦ ᐊᑐᖅᑕᐅᔪᓐᓇᖅᑐᑦ PBP-ᒥ 
ᐊᒃᑐᐊᓂᖃᖅᑎᖦᖢᒋᑦ ᐆᒧᖓ, Cape Bounty Observatory, Melville Island ᐅᓂᒃᑲᐅᓯᐅᓚᐅᖅᓯᒪᕗᑦ 19-ᒋᔭᖓᓂ ᐅᑭᐅᖅᑕᖅᑐᒥ 
ᖃᐅᔨᓴᕐᓂᕐᒧᑦ ᓇᑎᕐᓇᓂᒃ ᐱᓕᕆᖃᑎᒌᖕᓂᕐᒧᑦ ᑲᑎᒪᕐᔪᐊᖃᑎᒌᖕᓂᕐᒧᓪᓗ-ᐊᓛᔅᑲᒥ,ᐊᐅᒍᔅᑦ 11-ᒥ-17-ᒧᑦ, 2013-ᒥ. 
ᐅᖃᐅᓯᐅᔪᒃ ᖃᐅᔨᒋᐊᕐᑯᐅᓯᒪᔪᒃ: ᐊᓰᓂ, S. J. ᐊᒻᒪᓗ K. L. ᔭᖕ (2012) Hydrol. Sci. J. DOI:10.1080/-262667.2012.666853. 

   
ᐱᕙᒌᔭᖅᑕᐅᓯᒪᔪᑦ 2014-ᒧᑦ: 
 

ᐊᓯᐊᓂᒃ ᐱᓕᕆᐊᖃᓛᖅᑐᖓ 2014-2015-ᖑᓕᖅᐸᑦ. ᐱᕙᒌᔭᖅᓯᒪᙱᑦᑐᖓ ᓄᒃᑕᓛᕐᓂᕐᒥᒃ ᖁᑦᑎᒃᑐᒧᑦ ᐅᑭᐅᖅᑕᖅᑐᒧᑦ ᐊᕐᕌᒍ 
ᐊᐅᔭᐅᓛᓕᕐᒥᔪᒥ ᐋᓐᑖᕐᑎᑲᓕᐊᓛᕋᒪ ᐊᐃᔅᓚᓐᑦ-ᒧᙵᐅᓗᖓᓗ. ᐱᕙᒌᔭᖅᓯᒪᕗᖓ ᖃᐅᔨᓴᕐᓂᕆᔭᒃᑲ ᐱᒋᐊᖅᑎᒃᑲᓐᓂᓛᕈᒪᓪᓗᒋᑦ Polar Bear 
Pass-ᒥ ᐊᕐᕌᒎᒃᑲᓐᓂᐅᓛᕐᒥᔪᒥ. ᑕᐃᒪᐃᓐᓂᖓᓄᓪᓗ, ᐱᔭᕆᐊᖃᔾᔮᙱᑦᑐᖓ ᖃᐅᔨᓴᕐᓂᕐᒧᑦ ᓚᐃᓴᒥᒃ 2014-ᖑᓕᖅᐸᑦ.  

 

 


